
ACTA DA SESIÓN ORDINARIA DA XUNTA DE GOBERNO LOCAL 

CORRESPONDENTE O DÍA  11 DE FEBREIRO DE 2026- 
 

Na Casa Consistorial do Concello de Ribadavia, o día 11 de febreiro   de  dous 

mil vinte e seis   ;  as   nove   horas e quince   minutos     xuntase os señores que 

de seguido se sinalan para celebraren a sesión ordinaria da Xunta de Goberno 

Local correspondente a esta data Alcalde Don César Fernández Gil 

concelleiros/as: don Miguel García Domínguez, dona  Regina Bahamonde Garcia. 

Está presente o Secretario do Concello,  Francisco  Fernández Castro. 

Está   presente o Interventor do Concello, D Vicente Soto Rodríguez. 

Aberta a sesión polo Sr. Alcalde, pásase de seguido ó estudio dos asuntos que 

conforman a anunciada Orde do Día, que resultan se-los seguintes: 

 

1.- ACTA ANTERIOR.- 

A Xunta de Goberno Local, por unanimidade, aproba o borrador da Acta da sesión anterior 

de 29 de xaneiro  de 2026. 

 

2.- CUESTIONS ECONOMICAS E ASUNTOS VARIOS..- 

 

APROBACION DE PADRON DO I.V.T.M. - 

 

“A Xunta de Goberno Local, por unanimidade dos asistentes, préstalle 

aprobación ao Padrón Cobratorio do Imposto sobre Vehículos de Tracción Mecánica, 

correspondente ao exercicio 2026 por importe de 219.127,19 euros. Do mesmo modo, 

acorda sinalar o período de cobranza voluntario do Imposto sobre Vehículos de 

Tracción Mecánica correspondente ao presente exercicio económico entre o 20 de 

Febreiro e o 21 de Abril de 2026”. 

 

BASES DO CONCURSO “DEBUXA IGUALDADE” CON MOTIVO DO 8 DE MARZO DE 

2026, DÍA INTERNACIONAL DA MULLER. 

A xunta de goberno local, por unanimidade, presta aprobación as Bases do Concurso 

“Debuxa Igualdade” con motivo do 8 de marzo de 2026, Día Internacional da Muller, co 

seguinte tenor literal: 

 

 

BASES DO CONCURSO “DEBUXA IGUALDADE” 

 CON MOTIVO DO 8 DE MARZO DE 2026, DÍA INTERNACIONAL DA MULLER. 

O Concello de Ribadavia con motivo da conmemoración do 8 de marzo Día 

Internacional da Muller, co obxectivo de previr todo tipo de desigualdades, de 

sensibilizar e concienciar á cidadanía cara un cambio no modelo de relacións sociais 

entre mulleres e homes, organiza e convoca o Concurso de Debuxo Infantil “DEBUXA 

IGUALDADE” e conforme ás seguintes BASES: 

 

1. Participantes 



Poderá participar o alumnado matriculado nos centros educativos do Concello, 

establecéndose as seguintes categorías: 

- CATEGORÍA A: alumnado de primeiro e segundo de Primaria. 

- CATEGORÍA B: alumnado de terceiro e cuarto de Primaria. 

- CATEGORÍA C: alumnado de quinto e sexto de Primaria.  

 

2. Temática e características dos traballos 

O traballo consistirá nun debuxo en soporte cartolina ou folio de tamaño mínimo DIN 

A4, e máximo DIN A3 podendo utilizarse todo tipo de técnica e sen limitación de número 

de cores. 

A temática será a IGUALDADE ENTRE MULLERES E HOMES en calquera dos ámbitos da vida 

(familiar, social, laboral, educativa, deportiva...). 

As obras serán inéditas e cada participante só poderá presentar un único traballo. A obra pode 

incluir un slogan ou lema. 

3. Identificación dos traballos 

No reverso da obra deberán figurar os seguintes datos: 

- Concurso “Debuxa Igualdade 2026” 

- Nome e apelidos completos  do/a participante 

- Categoría na que participa 

- Centro educativo e curso 

 

4. Lugar e prazo de presentación dos traballos 

Os traballos serán entregados á persoa que o centro escolar designe. A data máxima para 

presentar os traballos será o venres 13 de marzo de 2026 incluído, data a partir da cal serán 

recollidos nos centros escolares por persoal do Concello e no Dpto. de Servizos Sociais de 

Ribadavia. 

5. Premios 

Haberá un premio por cada categoría, reservándose o xurado, o dereito de declarar deserto 

algún dos premios no caso de que os traballos presentados non alcancen o nivel suficiente. Os 

premios consistirán en: 

CATEGORÍA A: 



1º Premio: 70€ 

2º Premio: 30€ 
 

 

CATEGORÍA B:  

1º Premio: 70€ 

2º Premio: 30€ 
 

CATEGORÍA C:  

1º Premio: 70€ 

2º Premio: 30€ 

6. Xurado.  

O xurado estará composto  por persoal do Concello (podendo ser tanto persoal político como 

persoal técnico) e por profesores/as do centros escolares. 

O xurado reunirase para deliberar no lugar, data e hora en que libremente decidan. O fallo do 

concurso farase público o día 17 de de marzo de 2026 a través dos medios habituais (páxina 

web, redes sociais…) e comunicarase ós/ás gañadores ou gañadoras a través dos centros 

escolares aos que pertenzan. 

A decisión do xurado é inapelable. 

A entrega de premios será no día, hora e lugar que se concrete cos centros escolares  e 

premiados/as, en función da súa dispoñibilidade. 

 

7. Propiedade das obras 

As obras presentadas, pola mera participación no concurso, pasarán a ser propiedade do 

Concello de Ribadavia, podendo a partir do momento do  fallo, proceder á súa exposición, 

publicación ou utilización en materiais e eventos do Concello. 

No caso de que algún dos participantes desexe recuperar a obra presentada, deberá facelo no 

prazo máximo de un mes, dirixindo un escrito ó Concello de Ribadavia. 

 

 

8. Aceptación das bases 

A participación neste concurso supón a plena aceptación destas bases e do fallo do xurado. 

Calquera traballo que non cumpra cos requisitos establecidos será inmediatamente 

descualificado. 

 



 

A xunta de goberno local toma coñecemento e ratifica o  decreto de alcaldía de data 10 de 

febreiro que aproba as: 

BASES REGULADORAS DO PROCESO SELECTIVO PARA A 

CONTRATACIÓN LABORAL TEMPORAL DE TRABALLADOR/A SOCIAL  

DURANTE 12 MESES (MEDIA XORNADA) 

 

Primeira: Obxecto da convocatoria. 
 
Constitúe o obxecto destas bases a regulación do procedemento de selección 
para a contratación dun/ha traballador/a coa categoría de Traballador/a Social 
a través de contrato temporal de 12 meses a media xornada 
(18.45h/semanais). 
 

As labores a desenvolver consistirán na realización do seguinte traballo: 
 

Xestión do Servizo de Axuda no Fogar. 
 

Apoio á programas básicos dos Servizos Sociais Comunitarios. 
  
 
Segunda: Normativa aplicable. 
 
Lei 7/1985, de 2 de abril, Reguladora das Bases do Réxime Local; Real 
Decreto lexislativo 781/1986, de 18 de abril, polo que se aproba o texto 
refundido das disposicións legais vixentes en materia de réxime local; Lei 
5/1997, de 22 de xullo, de Administración Local de Galicia; Decreto 95/1991, do 
20 de marzo pola que se aproba o regulamento de selección de persoal  da 
Comunidade Autónoma de Galicia; Lei 30/84, de 2 de agosto, de Medidas para 
a Reforma da Función Pública; Real Decreto 2720/1998, de 18 de decembro, 
polo que se desenvolve o artigo 15 do Estatuto dos Traballadores en materia 
de contratos de duración determinada, Real Decreto 896/1991, de 7 de xuño, 
de regras básicas e programas mínimos a que se debe axusta-lo 
procedemento de selección dos funcionarios da Administración Local; e 
supletoriamente, o Real Decreto 364/1995, de 10 de marzo, polo que se aproba 
o Regulamento Xeral de ingreso do persoal ó servizo da Administración Xeral 
do Estado e Orden de 6 de xuño de 2002, pola que se establecen as normas 
para a selección e nomeamento de persoal interino e demais normativa vixente 
na materia. Real Decreto Lexislativo 5/2015, de 30 de outubro, polo que se 
aproba o Texto Refundido do Estatuto Básico do Empregado Público. 
 
Terceira: Modalidade e duración do contrato. 
 
A modalidade contractual será a dun contrato laboral temporal, a tempo parcial 
(media xornada), regulado polo artigo 15 do Estatuto dos Traballadores, con 
duración de 12 meses, o legalmente establecido. 
 

A xornada de traballo será de 18,45 horas semanais. 
 



 
Cuarta: Requisitos dos aspirantes. 
 
Para participar nas probas selectivas as persoas aspirantes deberán reunir os 
requisitos que a continuación se indican, referidos todos e cada un deles á data 
de remate do prazo de presentación de solicitudes e deberán manterse durante 
todo o proceso selectivo:   
a) Ser español ou nacional dalgún dos estados membros da Unión Europea ou 
nacional dalgún estado en que en virtude dos tratados internacionais realizados 
pola Unión Europea e ratificados por España sexa de aplicación a libre 
circulación de traballadores. Tamén poderá participar, calquera que sexa a súa 
nacionalidade, o cónxuxe dos españois e dos nacionais doutros estados 
membros da Unión Europea, e o dos nacionais dalgún estado en virtude dos 
tratados internacionais celebrados pola Unión Europea e ratificados por España 
cando sexa de aplicación a libre circulación de traballadores, sempre que non 
estean separados de dereito. Así mesmo, coas mesmas condicións  poderán 
participar os seus descendentes e os do seu cónxuxe sempre que non estean 
separados de dereito, sexan menores de vinte e un anos ou maiores da dita 
idade dependentes. 
b) Ter cumpridos os 16 anos de idade e non exceder de 65 anos. 
c) Non padecer enfermidade ou eiva física que impida o desenvolvemento das 
funcións propias do posto de traballo para o que se opta. 
A condición de discapacitado e a súa compatibilidade acreditarase coa 
oportuna certificación. Os aspirantes con discapacidade farán constar na súa 
instancia se precisan adaptación para as probas 
d) Non ter sido separado, mediante expediente disciplinario, do servizo de 
calquera Administración Pública, nin atoparse inhabilitado para o exercicio das 
funcións públicas por sentenza firme.  
e) Non estar incurso nos supostos de incompatibilidades previstas na 
lexislación vixente sobre incompatibilidades do persoal ao servizo das 
Administracións Públicas. 
f) Non ter traballado nesta Administración 24 meses ou máis nos derradeiros 30 
meses contando ata a aprobación das presentes bases, segundo o establecido 
nos artigos 27 e 28 da Lei 2/2015 do Emprego Público de Galicia. 
g) Estar en posesión, o en condiciones de obtenerlo en la fecha en que finalice 
el plazo de presentación de instancias, das seguinte titulacións: 
 
Título de diplomado/a en Traballo Social ou Grado universitario en Traballo 
Social. 
 
O cumprimento dos requisitos entenderase referido á data de finalización do 
prazo de presentación de instancias, de acordo co previsto no artigo 18.2 do 
R.D. 364/1995, d 10 de marzo. 
 
 
 
 
 
 
 



Quinta: Procedemento de selección e presentación de instancias. 

 
O procedemento selectivo será o de concurso previsto no artigo 61 do Real 
Decreto Lexislativo 5/2015, polo que se aproba o Texto Refundido do Estatuto 
Básico do Empregado Público. 
 
A presente convocatoria será publicada no BOP (Boletín Oficial da Provincia) e 
no taboleiro de anuncios do concello.  
 
As persoas interesadas poderán presentar as súas solicitudes (ANEXO I) no 
prazo de CINCO DIAS NATURAIS seguintes ao da publicación da convocatoria 
no BOP da provincia. Poderán presentarse no Rexistro Xeral do Concello de 
Ribadavia en horario de 9.00 a 14.00 h. Tamén poderán presentarse na forma 
que determina o artigo 16.4 da Lei 39/2015 de Procedemento Administrativo 
Común, neste caso, as persoas concursantes deberán comunícalo mediante 
email (secretaria@ribadavia.es) durante o mesmo prazo que o da presentación 
de instancias. 
 
As persoas interesadas que participaron no proceso anterior (Anuncio no Bop 
12.01.26) estarán exentas de remitir a documentación acreditativa dos méritos 
alegados (salvo que queiran alegar algún mérito novo entre o anterior proceso 
e o actual relativo a estas bases). 
 
 
Sexta: Documentación a presentar. 

 
a) Solicitude de participación adxunta á estas Bases (ANEXO I) 
b) Fotocopia compulsada do DNI. 
c) Documentación acreditativa dos méritos alegados.  
 
 
Sétima: Admisión de candidatos/as. 
 
Rematado o prazo de presentación de instancias, a Presidencia da 
corporación, ditará resolución na que se aprobará a lista provisional de 
admitidos/as e excluídos/as que se publicará no Taboleiro de anuncios do 
Concello e na páxina web www.ribadavia.es e concederase un prazo de dous 
(2) días hábiles para os efectos de reclamacións ou emendas de erros. 
 
As reclamacións, se as houbese, serán resoltas na resolución pola que se 
aprobe a lista definitiva que se publicará do mesmo xeito que a provisional. 
Nesta mesma resolución, figurará o lugar e data da celebración da entrevista, 
que se publicará xunto coa lista definitiva. 
 
No caso de que por circunstancias excepcionais houbese que modificar lugar, 
data ou hora do exame, entrevista curricular, publicarase no Taboleiro de 
anuncios do concello e na páxina web www.ribadavia.es. 
 
Oitava: Tribunal de selección. 
 



Estará constituido por: 
  

PRESIDENTE: Un funcionario do Concello designado polo Alcalde. 
 
 SECRETARIO: O Secretario do Concello ou funcionario no que delegue. 
 

VOCAIS:  -Funcionario ou persoal laboral designado polo Alcalde. 
-Funcionario ou persoal laboral designado polo Alcalde, coa 

mesma titulación que a praza/as obxecto da convocatoria. 
-Funcionario ou persoal laboral, designado pola Alcaldía. 

 
Os integrantes do tribunal deberán absterse de formar parte destes, cando 
concorran as circunstancias previstas no artigo 23 da Lei 39/2015 de 
Procedemento Administrativo Común. Os aspirantes poderán recusar os 
membros do tribunal de acordo co artigo 24 da mencionada Lei. 
 
O Tribunal non poderá constituírse nin actuar sen a presenza de máis da 
metade dos seus membros, sexan, indistintamente, titulares ou suplentes. En 
todo caso será necesaria a presenza do Presidente/a e do Secretario/a ou de 
quen os substitúan. 
 
O Tribunal resolverá, por maioría de votos dos seus membros presentes, todas 
as dúbidas e propostas que se produzan para a aplicación das normas contidas 
nestas bases, e estará facultado para resolver as cuestións que poidan 
suscitarse durante a realización das probas, así como adoptar as medidas 
necesarias para garantir a debida orde nas mesmas. 
 
O Tribunal poderán dispoñer a incorporación de asesores especialistas para as 
probas en que así o estimen necesario ou conveniente. Os ditos asesores 
actuarán con voz e sen voto; limitaranse ao exercicio das especialidades 
técnicas en base ás cales colaboran no respectivo tribunal. 
 
As resolucións do tribunal vinculan á administración sen prexuízo de que ésta, 
de ser o da Lei 39/2015, do 1 de outubro do Procedemento Administrativo 
Común. 
 
 
Novena: Procedemento e criterios de selección. 
  
En atención ao carácter temporal da relación, a selección efectuarase 
mediante: 
 

A) Fase de Oposición: 
 

Proba tipo test: exercicio obrigatorio e eliminatorio. 
Consistirá en contestar por escrito, un cuestionario de 30 preguntas tipo test, 
con tres respostas alternativas por pregunta nun tempo máximo de 45 minutos 
en relación co temario xeral e específico reproducido no ANEXO II.  
O dito cuestionario incluirá 3 preguntas de reserva para o caso de anulación 
dalgunha das preguntas do cuestionario tipo test. 



A cualificación do exercicio será de 0 a 18 puntos, valorándose do seguinte 
xeito: 

0,60 puntos por cada resposta correcta.   
0,20 puntos descontará cada resposta incorrecta.  
0 puntos cada pregunta non contestada. 

 
A puntuación máxima: 18 puntos. 
 
Quedará eliminado o/a aspirante que non obteña un mínimo de 9 puntos. 
 
 

B) Fase de Concurso: 
 
Valoración de meritos. 
 
A selección por concurso farase de conformidade cos seguintes criterios e 
valoración dos mesmos:  
 
I. Experiencia profesional: traballos realizados no mesmo posto e categoría. 

(Ata un máximo 2,50 puntos). 
a) Por ter desempeñado na Administración Pública o mesmo posto de traballo 
ó que aspira, traballador/a social: 0’10 puntos/mes. 
 
b) Por ter desempeñado na empresa privada o mesmo posto de traballo ó que 
aspira, posto traballador/a social: 0’05 puntos/mes. 
 
En caso de contratación a tempo parcial valoraranse os servizos prestados de 
forma proporcional. 
 
A acreditación dos servizos prestados efectuaranse mediante contrato de 
traballo, vida laboral, certificado de empresa ou de calquera outro documento 
con forza probatoria e no que se perciba claramente a duración do traballo e o 
desempeño realizado. 
 
II. Formación previa: cursos relacionados coa actividade e tarefas do posto de 

traballo a desenvolver impartidos por unha administración ou entidade pública 
ou homologadas por elas (neste último caso deberá constar expresamente no 
título tal homologación para que poidan ser valorados). Ata un máximo de 2,50 
puntos.  
Con duración de ata 30 horas...................... 0’10 puntos cada un.  
Con duración de 31 a 100 horas.................. 0’20 puntos cada un.  
Con duración superior a 100 horas...............0,30 puntos cada un.  

 
Outros Méritos. Estar en posesión de: 
 
III. Por Masters ou Cursos de Postgrao, sempre que se atopen relacionados 

coas funcións a desenvolver, impartidos por unha Administración Pública, 
Universidade ou organismo oficial, ata un máximo de 1,5 puntos, baremándose 
do seguinte xeito: 
 



 - Master ou cursos de postgrao ata 400 horas: 0,5 puntos. 
- Master ou curso de postgrao de máis de 400 horas: 1 puntos. 

 
 
IV. Tituación complementaria, ata un máximo de 2,50 puntos. 
 

-Titulación de Formación Profesional Superior regrada relacionada co 
posto de traballo: 0,50 puntos. 
-Diplomatura universitaria; 1 puntos. 
-Licenciatura / Grao universitario ou equivalente: 2 puntos. 

 
 
V. Polo recoñecemento acreditado do idioma galego (só se valorará o grao 
superior alegado): 

-Celga 3 ou iniciación: 0,30 puntos 
-Celga 4 ou perfeccionamento: 0,50 puntos 

 
Só se valorarán aqueles cursos ou titulacións homologadas pola Secretaria Xeral 
de Política Lingüística e só o de maior puntuación. 
 
A formación dos traballadores acreditarase mediante a presentación de copia 
dos certificados acreditativos de ter realizada a acción formativa, na que conste 
o número de horas de formación realizada. 
  
Os cursos onde non figuren expresamente o número de horas, valoraranse con 
0,02 puntos por curso. 
 
Non se tomarán en consideración nin serán valorados aqueles méritos que non 
queden acreditados en tódolos seus extremos no momento de presentación de 
instancias. Asemade, non se terán en conta aqueles méritos alegados e 
aportados con posterioridade ó remate do prazo de presentación de instancias. 
 
 
C. Entrevista Curricular  
 

O obxecto da entrevista curricular fundamentase na necesidade de definición 
do perfil do aspirante co requerido para o posto de que se trate e consistirá en 
preguntas relacionadas coas funcións do posto ofertado (xestión do Servizo de 
Axuda no Fogar, apoio a programas básicos dos Servizos Sociais 
Comunitarios). 
 
 

A valoración da entrevista curricular é de 0 a 3 puntos. 
 
 
A cualificación final no proceso será a suma dos puntos obtidos na fase de 
oposición, concurso e entrevista curricular. 
 
 
 
 
 



Criterio para dirimir empates. 
 

 De se produciren empates na puntuación, a orde de desempate sera a 
seguinte: 
 1.- A solicitante de sexo feminino con preferencia sobre o masculino, 
cando na categoria ou escala se dean as condicións de infrarepresentación 
establecidas no artigo 37 da Lei 7/2004, de 16 de xullo, galega para igualdade 
de mulleres e homes. 
 2.- Parados de longa duración con cargas familiares. 
 3.- Persoas con discapacidade. 
 4.- Solicitantes desempregados maiores de 45 anos. 
 5.- Solicitante de maior idade. 
 
Concluido o proceso, elevarase ao órgano competente proposta de candidato 
para a formalización do contrato, precisándose que o número de propostos non 
poderá superar o número de contratacións ofertadas. A proposta do tribunal 
farase pública medianta a publicación da acta no taboleiro de anuncios do 
concello. 
 
 
Décima: Lista de seleccionados e presentación de documentación. 
 

Unha vez rematada a cualificación final de cada un/ha dos aspirantes, o 
tribunal publicará no Taboleiro de anuncios do concello e na páxina web 
www.ribadavia.es a relación de seleccionados por orde de puntuación. 
 
O resultado final do proceso de selección virá determinado pola suma da 
cualificación da fase de oposición, concurso e entrevista curricular. 
 
O tribunal presentará ó Alcalde a proposta dos/as candidatos/as que obtivesen 
maior puntuación, para o seu nomeamento sen que en ningún caso exceda do 
número de prazas convocadas. Calquera proposta de aprobados que 
contraveña o anteriormente establecido será nula de pleno dereito. 
  
Os/as aspirantes propostos/as achegarán no prazo de dous (2) días hábiles, 
contados a partir da publicación da lista de aprobados no Taboleiro de 
anuncios e na páxina web, os documentos seguintes (sempre que non os 
tivesen presentado coa solicitude): 
- Documentación orixinal, presentada coa instancia, para o seu cotexo. 
- Declaración xurada de que non foi separado/a mediante expediente 
disciplinario do servizo de ningunha Administración Pública, nin atoparse 
inhabilitado/a para o exercicio da función pública por sentencia firme. 
- Declaración xurada de non atoparse incurso en ningunha causa de 
incapacidade e incompatibilidade de conformidade coa lexislación vixente e 
referido ó momento da súa toma de posesión. 
- Certificado de titularidade da conta bancaria. 
- Certificado médico oficial acreditativo de non padecer enfermidade ou 
limitación física ou psíquica que impida o normal desenvolvemento das súas 
funcións as que se opta. 
- Tarxeta da Seguridade Social. 



 
O/a aspirante que faga valer a súa condición de persoa con discapacidade 
deberá presentar certificado dos órganos competentes do Ministerio de 
Traballo e Seguridade Social que acredite tal condición e igualmente deberán 
presentar certificado dos citados órganos ou da administración sanitaria 
acreditativo de compatibilidade co desempeño das tarefas e funcións 
correspondentes. 
 
A non presentación dentro do prazo fixado da documentación esixida nesta 
base e agás nos casos de forza maior, ou cando do exame da mesma se 
deduza que carecen dalgún dos requisitos sinalados na base 4ª, non poderán 
formalizar o contrato e quedarán anuladas as actuacións, sen prexuízo da 
responsabilidade en que incorrera por falsedade na solicitude de participación. 
 
 
Undécima: Formalización do contrato. 
 
Rematado o proceso selectivo e presentada a documentación polos/as 
interesados/as, o Alcalde efectuará o nomeamento a favor dos/as 
candidatos/as propostos/as e asinará o contrato laboral nun prazo máximo de 
cinco (5) días naturais. 
 
 
Duodécima terceira: Recursos. 
 
Esta convocatoria, as súas bases e cantos actos administrativos se deriven 
delas ou da actuación do tribunal, poderán ser impugnados polos interesados 
nos casos e na forma establecida pola Lei 39/2015 de Procedemento 
Administrativo Común. 
Solicitude de adhesión ao convenio de colaboración subscrito entre a Xunta de 

Galicia, a través da Consellería do Medio Rural, e Seaga, en materia de prevención 

e defensa contra incendios forestais, para a consolidación do sistema público de 

xestión da biomasa nas faixas secundarias. 

 

A xunta de goberno local acorda: 

-  solicitar a adhesión ao convenio de colaboración subscrito entre a Xunta de Galicia, a través 

da Consellería do Medio Rural, e Seaga, en materia de prevención e defensa contra incendios 

forestais, para a consolidación do sistema público de xestión da biomasa nas faixas secundarias. 

 

Que o concello dispón de plan municipal de prevención e defensa contra os incendios Forestais. 

 

E manifesta : 

 

A vontade do Concello de Ribadavia  de adherirse formal e expresamente a todas e cada unha 

das cláusulas do convenio mencionado, asumindo as obrigas e compromisos derivados del e 

con suxeición plena a todas elas. 

-Dar conta ao pleno para a súa ratificación na primeira sesión. 

 

E sendo as nove horas e corenta minutos e non habendo máis asuntos que tratar a presidencia 

levanta a sesión. 

